
[᭑᭗᭒ 172B]

᭑᭗᭒

ᬓᭀᬢᬾᬓᬶᬂᬓᬶᬮᬢ᭄᭞ᬫᬓᭂᬩ᭄ᬬᬓ᭄ᬳᬶᬦᬩ᭄ᬦᬢᬸᬦᬶᬦ᭄᭞ᬲᬮᬶᬂᬳᬯᬲ᭄ᬲᬮᬶᬂᬮᬶᬂᬮᬶᬂ᭞ᬮ᭄ᬯᬶᬃᬳᬬᬫ᭄ᬯᬶᬓᬦ᭄ᬫᬚᬸᬮᬸ᭠ᬓ᭄᭞ᬫᬯᭂᬯᭂᬄᬳᬍᬧᬶᬂᬤᬫᬃ᭞ᬲᬂᬤ᭄ᬬᬄᬫᬗᬶᬗᭂᬢᬶᬂᬳᬢᬶ᭞ᬩᬦᬶᬢᬓᬸᬢ᭄᭞ᬤᬤᬮᬶᬳᬦᬾᬭᬶᬂᬳᬶᬧ᭄ᬬᬦ᭄᭟᭙᭟ᬫ

ᬚᬤᭂᬂᬲᬬᬦ᭄ᬦᭂᬲᭂᬓᬂ᭞ᬲᬂᬤᬾᬯᬶᬲᬯᬂᬓᬩᬶᬮ᭄ᬩᬶᬮ᭄᭞ᬮ᭄ᬯᬶᬃᬓᬲᭀᬭᬦ᭄ᬓᬯᬶᬪᬵᬯᬦ᭄᭞ᬳᬸᬤᭂᬧ᭄ᬢᬶᬗᬮ᭄ᬲ᭄ᬫᬸᬚ᭄ᬗᬶᬲ᭄᭞ᬫᬦᬄᬢᬸᬭᬶᬤᬦᬾᬯ᭄ᬥᬶ᭞ᬓᬩᬢᭂᬓ᭄ᬫᬦᬳᬾᬓᬶᬫᬸᬤ᭄᭞ᬩᬳᬸᬚᬕᬫᬲᭀᬘᬧᬦ᭄᭞ᬓᬓ᭄ᬢᭂᬕ᭄ᬩᬬᬸᬦᬾᬦᬶ᭠

ᬢᬶᬃ᭞ᬮᬶᬦ᭄ᬢᬂᬳᬶᬩᬸᬓ᭄᭞ᬢᬦ᭄ᬫᬭᬶᬗᭂᬚᭀᬳᬂᬢᬶᬗᬮ᭄᭟᭑᭐᭟ᬫᬦᬶᬲ᭄ᬧᬗᬸᬘᬧᬾᬲᬂᬤ᭄ᬬᬄ᭞ᬫᬜᬧᬲᬂᬯᬳᬸᬧ᭄ᬭᬧ᭄ᬢᬶ᭞ᬩ᭄ᬮᬶᬩᬕᬸᬲ᭄ᬗ᭄ᬕᬶᬄᬯᬯᬸᬧ᭄ᬭᬧ᭄ᬢ᭞ᬢᬸᬫᭂᬤᬸᬦ᭄ᬲᬗᬦᭀᬫ᭄ᬳᬕ᭄ᬮᬶᬲ᭄᭞ᬜᬫ᭄ᬩᬸᬢ᭄ᬢᬗᬦᬾᬲᬂᬤᬾᬯᬶ᭞ᬳᬲᬮᬫ

ᬦ᭄ᬗᬥᬸᬓ᭄ᬜᬸᬂ᭞ᬲᬂᬩᬕᬸᬲ᭄ᬳᬮᭀᬦ᭄ᬫᬦᬗ᭄ᬕᬮ᭄᭞ᬗᬢᬾᬮ᭄ᬢᬾᬮ᭄ᬮᬢᬶᬦᬾᬓᬮᬶᬲ᭄᭞ᬓᬤᬶᬚᬸᬭᬸᬄ᭞ᬓᬢᬶᬦ᭄ᬤᬶᬳᬦ᭄ᬲᬮᭀᬥᬓ᭟᭑᭑᭟ᬯᬳᬸᬲᭀᬭᬾᬢᬶᬢ᭄ᬬᬂᬧ᭄ᬭᬧ᭄ᬢ᭞ᬓᬩᬩᬲ᭄ᬢᬶᬩᬵᬇᬭᬶᬓᬶ᭞ᬧᬮᬶᬂᬢᬶᬢ᭄ᬬᬂᬭᬶᬂᬓᬦᬵᬦ᭞ᬫᬩᬩᬸᬭᬸᬦ᭄ᬤᬢ

[᭑᭗᭓ 173A]

᭑᭗᭓

ᬦ᭄ᬳᭀᬮᬶᬄ᭞ᬯᬾᬦ᭄ᬢᭂᬦ᭄ᬳᬭᬶᬦ᭄ᬢᬶᬢ᭄ᬬᬂᬮᬓᬶ᭞ᬤᬸᬭᬸᬂᬯᬦ᭄ᬢᬄᬚ᭄ᬯᬓᬧᬗ᭄ᬕᬸᬄ᭞ᬭᬤᬾᬦ᭄ᬳᬸᬤ᭄ᬬᬢ᭄ᬫᬶᬓᬗᬭᬦ᭄᭞ᬓᬱ᭄ᬝᬯᬩᬕᬸᬲ᭄ᬭᬶᬂᬪᬹᬫᬶ᭞ᬲ᭄ᬯᬾᬘ᭄ᬙᬭᬢᬸ᭞ᬭᬶᬂᬢᬶᬢ᭄ᬬᬂᬓᬯ᭄ᬮᬲᬵᬃᬱ᭟᭑᭒᭟ᬭᬤᬾᬦ᭄ᬤᬾᬯᬶᬭᬭᬶᬲ᭄ᬦᬗ᭄ᬕᬮ᭄᭞ᬬᬾᬦ᭄ᬯᬦ᭄ᬢᬄᬭᬢᬸᬦᬕᬶᬗᬶ

ᬦ᭄᭞ᬜ᭄ᬦᭂᬂᬭᬶᬂᬚᬕᬢ᭄ᬫᬬᬹᬭ᭞ᬓᬲᬸᬂᬲᬸᬂᬭᬶᬂᬩᬮᬫᬦ᭄ᬢ᭄ᬭᬶ᭞ᬢᬦ᭄ᬪᬕ᭄ᬬᬦ᭄ᬢᬶᬢ᭄ᬬᬂᬦᬸᬫᬤᬶ᭞ᬢᬦᬵᬦᬲᬲᬦᬓ᭄ᬚᬮᬸ᭞ᬓ᭠ᬬᬸᬦ᭄ᬤᬾᬯᬲᬸᬂᬲᬸᬂᬢᬶᬢ᭄ᬬᬂ᭞ᬦᬩᭂᬳᬶᬦ᭄ᬚᬕᬢᬾᬤᬶᬦᬶ᭞ᬦᬢᬓ᭄ᬲᬯᬸᬃ᭞ᬲᬂᬩᬕᬸᬲ᭄ᬫᬗᬾᬓᬪᬵᬯ᭟᭑᭓᭟ᬲᬶᬦᬵᬫ᭄ᬧᬹᬭ

ᬳᬢᬹᬃᬢᬶᬢ᭄ᬬᬂ᭞ᬮᬾᬤᬂᬭᬢᬸᬫᬗᬦ᭄ᬢᭀᬲᬶᬦ᭄᭞ᬬᬾᬦ᭄ᬯᬸᬲ᭄ᬳᬭᬶᬦ᭄ᬢᬶᬢ᭄ᬬᬂᬧ᭄ᬭᬧ᭄ᬢᬵ᭞ᬭᬶᬓᬢᬶᬢ᭄ᬬᬂᬢ᭄ᬮᬲ᭄ᬫᬗᬶᬭᬶᬂ᭞ᬲᬂᬳᬬᬸᬫᬵᬢᬹᬃᬲᬶᬗ᭄ᬕᬶᬄ᭞ᬫᬥ᭄ᬬᬭᬢ᭄ᬭᬶᬦᬗ᭄ᬕᬮ᭄ᬲᬵᬫ᭄ᬧᬸᬦ᭄᭞ᬲᬂᬢᬫ᭄ᬯᬶᬓᬵᬢᬹᬭᬦ᭄ᬦᬶᬤ᭄ᬭ᭞ᬲᬂᬲᬸᬫᬭᬭᬶᬲ᭄ᬫᬧᬫᬶᬢ᭄᭞ᬧᬘᬮᬸᬩ᭄ᬘᬸ

ᬩ᭄᭞ᬧᬗᬶᬭᬶᬗᬾᬗᬧᬸᬭ᭄ᬬᬂ᭟᭑᭔᭟ᬭᬤᬾᬦ᭄ᬫᬦ᭄ᬢ᭄ᬭᬶᬯᬸᬲ᭄ᬫᬦᬶᬤ᭄ᬭ᭞ᬮᬶᬦ᭄ᬢᬂᬓᬸᬭᬸᬦᬾᬫᬫᬃᬕ᭄ᬕᬶ᭞ᬦᭀᬭᬯ᭄ᬭᬸᬄᬭᬶᬂᬧᬚᬕᬢᬦ᭄᭞ᬓᭀᬘᬧ᭄ᬲᬂᬳᬬᬸᬭᬶᬂᬧᬸᬭᬶ᭞ᬫᬕᬦ᭄ᬢᬸᬂᬕᬦ᭄ᬢᬸᬗᬶᬂᬓᬵᬧ᭄ᬢᬶ᭞ᬭᬱᬲᬸᬫ᭄ᬮᬧᬶᬂᬧᬦ᭄ᬤᬸᬮᬸ᭞ᬭᬵᬤᬾᬦ᭄ᬩᬕᬸᬲ᭄ᬰ᭄ᬭᬷᬥᬃ

